
ABSTRAK 

Kajian ini bertujuan untuk menjalankan pengajaran dan pembelajaran berbantukan CD 
Interaktif bagi topik elektrokimia untuk menilai pencapaian murid dalam subjek kimia 
tingkatan 4. Kajian ini dijalankan keatas 60 orang murid tingkatan empat iaitu kelas 4 
Amanah dan 4 Bestari di Sekolah Tinggi Kota Kinabalu. Pendekatan kajian yang 
dijalankan ini ialah pendekatan kuasi-eksperimental. Melalui kaedah ini, penyelidik telah 
membahagikan dua kelas ini sebagai kumpulan kawalan (4 Amanah) dan kumpulan 
rawatan (4 Bestari). Instrumen yang digunakan dalam kajian ini ialah set soalan praujian 
dan set soalan pascaujian serta borang soal selidik. Alat statistik yang digumtkan adalah 
alpha-cronbach, diskriptif (frekuensi) dan ujian-t. Praujian bertujuan untuk mengetahui 
pencapaian pelajar sebelum pembelajaran dengan atau tanpa menggunakan CD 
Interaktif bagi kumpulan rawatan dan kawalan. Pengajaran dan pembelajaran 
menggunakan CD Interaktif dijalankan kepada kumpulan rawatan mana kala kumpulan 
kawalan menjalankan proses pengajaran dan pembelajaran tanpa menggunakan CD 
Interaktif. Selepas itu, pascaujian dijalankan kepada kedua-dua kumpulan untuk 
membuat perbandingan bagi peningkatan peratusan markah murid. Soal selidik juga 
diedarkan kepada responden untuk mendapatkan respon murid terhadap penggunaan 
CD Interaktif di dalam kelas. Dapatan kajian ini mendapati responden kumpulan rawatan 
yang menggunakan CD Interaktif menunjukkan peningkatan yang lebih tinggi dalam 
pencapaian akademik. 

ABSTRACT 

TEACHING AND LEARNING OF ELECTROCHEMISTRY BY USING THE 
INTERACTIVE CD TO MEASURE THE ACHIEVEMENTS OF FORM 4 

STUDENTS IN CHEMISTRY SUBJECT 

The research was conducted to perform the teaching and learning of Electrochemistry 
by using the Interactive CD to measure the achievements of form 4 students in 
Chemistry subject. The research was conducted on 60 students of form 4 from the 
classes of 4 Amanah and 4 Bestari in Kota Kinabalu High School. The research design for 
this study was experimental-quasi research. In this study, the researcher divided the 
two classes as control/ed group (4 Amanah) and experimental group (4 Bestari) 
respectively. The instruments being used in this study were pre-test and post-test, and 
also questionnaire. The statistic tools being used in this study welC' a/pha- cronbach, 
descriptive (frequency), and t-test. The rationale of using pre-test in this study was to 
get the students' achievement before using the Interactive CD for both control/ed group 
and experiment group. The experiment group was exposed to the Interactive CD based 
teaching and learning, while the control/ed group was not exposed to any interactive CD 
based teaching and learning. After that, the post-test was conducted to both groups to 
identify the differences in order to increase the percentage of students' marks. 
Questionnaire sets welC' also being distributed to the respondents to get their response 
in the Interactive CD usage inside the classroom. The result of this study showed that 
the respondents of experiment group who has been exposed to Interactive CD showed 
higher academic achievement compared with the controlled group. 

BAB 1 

PENGENALAN 

1.1 Pendahuluan 

Dalam era globalisasi yang berpaksikan perkembangan teknologi maklumat dan 

komunikasi (lCT), pembangunan pendidikan mementingkan pembudayaan dan 

penguasaan ICT di kalangan murid. Perubahan harus berlaku dalam sistem mengajar 

dan belajar di bilik-bilik darjah yang mana pendekatan konstruktivisme adalah 

digalakkan kerana ia dapat memupuk minat serta menggalak~n murid lebih 

bertanggunjawab terhadap pembelajaran di sam ping menerapkan am alan 

pembelajaran sepanjang hayat (Robiah Sidin dan Nor Sakinah Mohamad, 2007). 

Adalah sangat penting untuk mendpta suatu asas teori dalam pembelajaran 

yang berbantukan teknologi sekiranya negara ingin mencapai kemajuan dalam 

bidang teknologi untuk mengubah sistem yang sedia ada di dalam sekolah 

berbanding hanya menjadi salah satu alat tambahan dalam sistem tersebut. Kita 

memerlukan teknologi untuk memupuk murid menjadi lebih peka mencari jawapan 

bagi setiap persoalan yang timbul bagi menjana perubahan konsep, kesedaran meta 

konsep dan keseimbangan kognitif, serta membina jambatan pada jurang yang 

wujud diantara tanggungjawab sekolah dengan aktiviti kebudayaan masyarakat yang 

timbul secara semulajadi (Visniadou, 1992) 

De Corte (1992) menekankan kepentingan mewujudkan sebuah persekitaran 

dalam pendidikan yang dapat meningkatkan pembelajaran aktif dan konstruktif. 

Beliau mempertikaian bahawa komuniti sains kognitif telah berfokus kepada sistem 

tutorial yang tinggi struktur inteleknya, dimana sistem ini tidak memberikan murid 

banyak peluang untuk terlibat dalam pembelajaran. Tetapi beliau mencadangkan 



bahawa penekanan perlu diberikan dalam mencipta alat yang mampu meransang 

murid menggunakan sepenuhnya kepandaian dan kemahiran mereka yang sedia ada. 

Sejajar dengan itu, penerokaan persekitaran berdasarkan komputer telah 

menjadi semakin popular di sekolah hari demi hari. Perisian yang digunakan untuk 

proses penerokaan ini adalah berasaskan pandangan para konstruktivisme terhadap 

pendidikan dan juga revolusi pembinaan antara muka di dalam komputer. Perisian ini 

perlu digunakan secara berhati-hati kerana murid hanya boleh meneroka apa yang 

tidak biasa berlaku di persekitaran mereka, bukannya apa yang sudah seclia mereka 

ketahui (feodoro, 1994). Menurut Teodoro, terdapat dua ciri dalam Pembelajaran 

Berasaskan Komputer (PBK) ini yang berpotensi untuk membantu murid mempelajari 

subjek sains dan matematik. Pertama, kebarangkalian untuk menjadikan sesebuah 

objek itu kepada bentuk abstrak dan konkrit, mana kala yang kedua ialah 

pembelajaran jenis ini berpotensi untuk membantu murid menghubungkaitkan 

pelbagai keadaan untuk objek yang sama. 

Melalui aplikasi multimedia dan animasi dalam satu situasi pembelajaran 

dapat mewujudkan satu persekitaran yang dapat membantu muricj untuk belajar. 

Mereka dapat melihat dan mengilustrasikan maklumat yang dilihat yang mana secara 

tidak langsung dapat mempertingkatkan kefahaman mereka dan mengstrukturkan 

maklumat tersebut di dalam minda mereka kerana animasi grafik mempersembahkan 

skrin yang pelbagai warna dan kesan yang lebih realistlk. Grafik yang berkesan dapat 

menarik murid kepada komputer dan mengekalkan tumpuan mereka (Bitter dan 

Pierson, 2005). 

Lantaran itu, penggunaan komputer adalah satu sumber yang penting dalam 

membantu pendidik meneapai objektif pedagoginya. Penggunaan komputer dalam 

pengajaran dan pembelajaran bukan sahaja membantu pendidik meneapai objektif 

pedagogi, malah memberikan pefuang kepada murid untuk mencuba eara 

pembelajaran yang baru. Perubahan sikap dan nilai terhadap IT diperlukan oleh 

pendidik dalam menghadapi cabaran baru dalam pendidikan (Arnbigapathy, 2001; 

Ambigapathy, 2004). Justeru, peranan IT adalah amat penting dalam melahirkan 

murid yang bukan sahaja kritis dan kreatif tetapi berani mencuba sesuatu yang baru 

dalam hidup seharian mereka. 

1.2 Latar Belakang Kajian 

Falsafah Pendidikan llnggi Sains telah menyatakan bahawa pendidikan sains adalah 

usaha untuk menghasilkan siswazah sains yang berilmu, berketrampilan dan 

mempunyai peribadi sempuma yang membolehkan ia mencari dan menegakkan 

kebenaran dan mendekatkan diri kepada Tuhan melalui alam ciptaan-Nya serta 

menyempumakan amanah sebagai hamba dan khalifah Allah supaya ilmu dan 

ketrampilan yang diperolehi dapat digunakan sebaik-baiknya ke arah membina satu 

tamadun bangsa berbudaya saintifik dengan cara seimbang dan harmonis dengan 

alam persekitaran (Kementerian Pendidikan Malaysia, 2000). 

Oi Malaysia, kepentingan dan penggunaan sains dan teknologi semakin 

bertambah kerana ia dilihat sebagai kunci bagi kehidupan yang progresif dan moden. 

Wawasan 2020 dalam cabaran yang ke-6 menegaskan perlunya latihan untuk 

menambahkan tenaga profesional dalam bidang sains dan teknologi dan 

keseimbangan antara golongan yang terlatih di bidang ini dengan golongan yang 

mengikuti pengkhususan di bidang sastera, kemanusiaan dan sosial perlu 

diselaraskan. Ini bennakna pembelajaran sains dan teknologi adalah perlu dipelajari 

oleh setiap golongan masyarakat bagi melaksanakan wawasan yang sudah 

ditentukan oleh kerajaan (Robiah Sid in, 2003). 

Salah satu daripada teknologi yang dimaksudkan adalah penggunaan 

komputer yang semakin hari semakin meluas penggunaannya khususnya di kalangan 

murid moden masa kini. Oleh yang demikian, sebagai seorang guru, adalah menjadi 

kewajipan untuk menggunakan kaedah pengajaran yang berbantukan komputer atau 

media pengajaran yang sesuai dan serasi dengan objektif pembelajaran agar proses 

pengajaran dan pembelajaran menjadi lebih menarik dan berkesan kerana 

Kementerian Pendidikan telah membelanjakan wang yang banyak untuk melatih para 

pendidik menggunakan alatan teknologi pendidikan, menghasilkan bahan-bahan dan 

seterusnya menggunakannya di sekolah masing-masing (Mohd. Safif dan Ahmad 

Jaffni, 1996). 

Aplikasi mutimedia dalam pengajaran dan pembelajaran sesungguhnya 

merupakan suatu pembaharuan dalam corak pendidikan sekarang. Ia merupakan 

satu kaedah alternatif kepada pembelajaran murid selain dari merujuk kepada buku 

yang merupakan sumber rujukan tradisional. Alat bantu mengajar berbentuk 

multimedia mempunyai pelbagai maklumat dalam pengajaran yang dapat membantu 

dalam penyampaian ilmu kepada para murid. Dengan itu, pembangunan CD-interaktif 

pendidikan akan memudahkan proses pengajaran guru dan pembelajaran murid. Ini 

kerana, dalam perisian tersebut mengandungi pelbagai unsur-unsur yang menarik 

seperti berinteraktif semasa belajar dan yang paling utama ialah bahan ini dapat 

membantu para guru dalam pengajaran mereka agar pengajaran lebih tersusun dan 

menarik (Jamalluddin et. aI., 2000). 

1.3 Pernyataan Masalah 

Menurut Badariah (1999), penyampaian guru yang kurang menarik di bilik darjah 

akan menyebabkan murid berasa bosan sekaligus isu kandungan pengajaran yang 

bakal disampaikan di dalam kelas akan menjadi terhad. Proses pengajaran dan 

pembelajaran seharusnya tidak menimbulkan kebosanan murid terhadap rnata 

pelajaran yang diajar bagi memastikan objektif pengajaran dapat disampaikan 

dengan sempuma. Beliau turut membuat suatu kajian berkenaan dengan 

Pembelajaran Berbantukan Komputer (PBK), 50% responden yang terdiri daripada 

para murid telah memilih komputer sebagai medium dalam proses pengajaran. 

Respon yang diberikan tentang sebab mereka memilih komputer ini adalah kerana ia 

dapat menarik perhatian, minat, mampu memaparkan grafik dan bunyi serta lebih 

menyeronokkan. 

Maka berdasarkan kajian lepas ini, sebuah CD Interaktif berdasarkan grafik 

dan animasi boleh dibangunkan. Tetapi seperti yang telah dikatakan oleh Mayer 

(1997) di atas, pengajaran multimedia perlu melalui tiga proses kognitif untuk 

dibangunkan. Asas ini perlu diambil kira dalam menyediakan suatu alat bantu 

mengajar yang berkesan kepada murid. Menurut analisis soalan-soaJan peperiksaan 

SPM dari tahun 2003 hingga 2006 yang ditulis oleh Tan Y.T et at. (2008), topik 

soalan yang paling kerap dikeluarkan adalah topik Elektrokimia selain topik Formulan 

dan Persamaan Kimia serta topik Jadual Berkala (Lampiran A). 

Selain itu, penyelidik juga telah mengedarkan solan selidik kepada 10 orang 

murid tingkatan 5 Amanah dan 10 orang murid tingkatan 5 Bestsri d~ripada Sekolah 

llnggi Kota Kinabalu untuk mendapati<an pandangan mereka mengenai topik kimia 

tingkatan 4 yang dianggap sukar oleh mereka. Hasil dapatan menunjukkan bahawa 

sebahagian besar daripada mereka menyatakan topik elektrokimia merupakan topik 

yang agak sukar dikuasai oleh mereka (Lampiran B). Maka dengan ini, penyelidik 

ingin mewujudkan sebuah CD Interaktif yang bukan hanya mamp\J meningkatkan 

prestasi murid temadap topik elektrokimia tetapi juga mewujudkan sebuah alat bantu 

mengajar yang memenuhi kehendak murid berdasarkan dapatan seal selidik yang 

diperolehi (Lampiran B). 

Selain itu, CD Interaktif tersebut ingin direka untuk menjadi salah satu 

altematif atau rujukan tambahan kepada murid-murid di rumah selain daripada 

mendengar pengajaran guru di bilik darjah sekaligus meningkatkan kefahaman mund 

dalam sesuatu subjek. Penyelidik juga ingin membangunkan CD Interaktif 

berdasarkan grafik dan animasi ini untuk meningkatkan daya ingatan murid dalam 

tajuk yang memerlukan imaginasi tinggi untuk difahami. Penyelidik juga bercadang 

untuk menggunakan bahasa Inggeris yang mudah dan senang difahami oleh para 

murid. 

1.4 Objektif Kajian 

Objektif bagi kajian ini adalah untuk: 

(i) Mengenal pasti sarna ada wujud perbezaan pencapaian murid tingkatan 

em pat sebelum dan selepas menggunakan CD Interaktif yang dibangunkan . 

(ii) Mendapatkan respon kumpulan kajian tentang CD Interaktif yang 

dibangunkan dan segi reka bentuk antara muka dan reka bentuk antara 

interaksi. 

1.5 Soalan Kajian 

Secara amnya, kajian ini bertujuan untuk mewujudkan proses pengajaran dan 

pembelajaran yang lebih efektif dengan menggunakan pensian grafik animasi. Secara 

khususnya kajian ini adalah untuk menjawab persoalan-persoalan seperti berikut: 

(i) Adakah terdapat perbezaan min skor praujian dan pascal,ljian bagi tDpik 

EJektrokimia untuk kumpulan kawalan? 

(ii) Adakah terdapat perbezaan min skor praujian dan pascal,ljian bagi tDpik 

Elektrokimia untuk kumpulan rawatan? 

(iii) Adakah terdapat perbezaan min skor praujian bagi topik Elektrokimia untuk 

kumpulan kawalan dan rawatan? 

(iv) Apakah respon yang diberikan kepada kumpulan kajian tentang CO Interaktif 

yang dibangunkan dari segi reka bentuk antara muka dan re~ bentuk antara 

interaksi? 

1.6 Pernyataan Hipotesis 

Hipotesis adalah saranan atau andaian sementara bagi menjelaskan fenomena 

populasi yang dikaji tentang kemungkinan penyelesaian atau dapatan sesuatu kajian. 

Hipotesis boleh dibahagikan kepada dua bentuk iaitu hipotesis Nol dan hipotesis 

Altematif. 

Menerusi kajian ini penyelidik menggunakan hipotesis Nol dalam membentuk 

dan membina andaian-andaian awal tentang perkara yang dikaji. Antara hipotesis 

yang dibina oleh penyelidik adalah seperti berikut: 

HOi : Tidak terdapat perbezaan min skor praujian dan pascaujian bagi topik 

Elektrokimia untuk kumpulan kawalan. 

H02 : Tidak terdapat perbezaan min skor praujian dan pascaujian bagi topik 

Elektrokimia untuk kumpulan rawatan. 

H03 : Tidak terdapat perbezaan min skor praujian bagi topik Elektrokimia untuk 

kumpulan kawalan dan rawatan. 

1.7 Kepentingan Kajian 

Pembelajaran berbantukan komputer (PBK) selalu dikatakan mendatangkan banyak 

faedah berbanding pengajaran menggunakan media lain. Kebanyakkan kajian 

menunjukkan bahawa PBK secara umumnya lebih berkesan daripada kaedah 

pengajaran tradisional (Futrell & Geisert, 1995). 

Berdasarkan kajian yang akan dilakukan ini, terdapat beberapa signifikan dan 

kepentingannya kepada pelbagai pihak. Melalui hasil kajian yang bakal 

7 



dilakansanakan ini nanti, pihak sekolah akan dapat melihat perubahan murid ke atas 

minat mereka terhadap mata pelajaran Kimia dengan menggunakan CD-Interaktif 

sebagai bahan alat bantu mengajar (ABM) sekali gus dapat mengenalpasti 

pencapaian murid-murid sekolah mereka dengan lebih berkesan. 

Bukan itu sahaja, guru dapat mengubah corak atau kaedah dari segi 

pengajaran dan pembelajaran (P&P) di sekolah. Guru-guru akan berusaha mencari 

jalan untuk menimbulkan minat murid dalam mata pelajaran Kimia ~gar Kimia tidak 

dianggap sebagai subjek yang membosankan mereka akibat kegagalan para murid 

memahami subjek ini. 

Dengan adanya CD-Interaktif ini, murid-murid akan berasa lebih tertarik dan 

berminat dengan pengajaran yang disampaikan oleh guru. Apabila tahap 

pemahaman murid semakin meningkat prestasi mereka juga akan menjadi semakin 

baik. 

Mereka juga akan mendapat lebih banyak ilmu pengetahuan bukan sahaja 

dalam subjek kimia tetapi juga pengetahuan dalam bidang teknologi kerana PBK 

sering dilakukan di dalam kelas. Kepentingan lain yang dapat dilihat ialah suasana 

atau situasi pembelajaran yang akan berubah. Keadaan ini berlaku apabila murid 

mula menunjukkan minat terhadap mata pelajaran kimia dengan menggunakan Q) 

Interaktif. Suasana pembelajaran akan menjadi semakin menarik kerana murid-murid 

bersungguh-sungguh untuk memahami apa yang cuba disampaikan oleh guru dalam 

subjek tersebut. 

Disamping itu, kepentingan kajian ini juga ialah dapat menjimatkan masa 

pengajaran di kalangan guru. Ini bermakna, lebih banyak isi pelajaran akan dapat 

disampaikan dalam masa terhad sekallgus membantu guru menghabiskan sukatan 

pelajaran khususnya dalam topik Elektrokimia dengan lebih cepat. 

Selain itu, projek ini dijalankan bagi mendapatkan maklum balas dari 

kalangan responden tentang persepsi mereka terhadap proses pengajaran yang 

berbantukan komputer bagi sesuatu topik dalam subjek kimia. Jika persepsi mereka 

terhadap PBK adalah positif, bermakna PBK boleh digunakan dengan lebih meluas 

kerana ia dapat menarik minat murid terhadap pembelajaran. Projek ini amat 

berguna kepada sistem pengajaran guru di sekolah menengah khususnya dan 

penyelidik yang berminat untuk membuat kajian lanjutan berkenaan PBK. 

1.8 Batasan Kajian 

Kajian ini hanya dilaksanakan kepada sebuah kelas yang mengandungi 30 orang 

murid tingkatan 4 Amanah Sekolah Ttnggi Kota Kinabalu sebagai kumpulan rawatan, 

manakala sebuah kelas lagi iaitu tingkatan 4 Bestari yang terdiri daripada 30 orang 

murid di sekolah yang sama akan dijadikan sebagai kumpulan kawalan dimana PBK 

yang berbentuk CD Interaktif tidak akan digunakan di dalam kump~Ian ini. Kedua

dua kumpulan ini dilihat mempunyai tahap pengetahuan yang sama kerana 

penyelidik telah membuat perbandingan terhadap kedua-dua kelas ini berdasarkan 

keputusan semester kedua yang telah mereka hadapi. Penyelidik telah mengambil 

murid yang mempunyai peratus markah sekitar 45% hingga 75% sebagai sam pel 

kajian bagi kedua-dua kumpulan kawalan dan rawatan (lampiran C). 

Kajian ini hanya melibatkan dua buah kelas dan tidak mewakili keseJuruhan 

sekolah di negeri Sabah. Ini kerana, kajian hanya tertumpu di sebuah sekolah 

bandar sahaja. 

